
Rhyw cyn priodas
Genesis 2:24

-  Dyna pam mae dyn yn gadael ei dad a'i fam ac yn cael ei uno â'i wraig. Maen nhw'n dod yn un cnawd.
Diarhebion 5:18,19
-  ...mwynha dy hun gyda’r wraig briodaist ti pan yn ifanc...gad i’w bronnau roi boddhad i ti
1 Corinthiaid 7:5
-  Felly peidiwch gwrthod cael rhyw gyda'ch gilydd. Yr unig adeg i ymwrthod, efallai, ydy os dych chi wedi cytuno i wneud hynny am gyfnod byr er mwyn rhoi mwy o amser i weddi. Ond dylech ddod yn ôl at eich gilydd yn fuan, rhag i Satan ddefnyddio’ch chwantau i’ch temtio chi.
Hebreaid 13:4

-  Dylai priodas gael ei barchu gan bawb, a ddylai person priod ddim cysgu efo neb arall. Bydd Duw yn barnu pawb sy'n anfoesol ac yn cael rhyw y tu allan i briodas.
Actau 15:20

-  Yn lle hynny, gadewch i ni ysgrifennu atyn nhw, a gofyn iddyn nhw beidio bwyta bwyd sydd wedi ei lygru gan eilun-dduwiau, cadw draw oddi wrth anfoesoldeb rhywiol, a pheidio bwyta cig anifeiliaid sydd wedi eu tagu nac unrhyw beth â gwaed ynddo.
1 Corinthiaid 6:13,18; 7:2 -  “Mae’n naturiol,” meddech chi wedyn, “fel bwyd i'r stumog a'r stumog i fwyd”. Efallai wir, ond bydd Duw yn dinistrio'r ddau yn y diwedd. Chafodd y corff mo’i greu i fod yn anfoesol yn rhywiol – cafodd ei wneud i wasanaethu’r Arglwydd. Ac mae'r corff yn bwysig i’r Arglwydd! ... Gwnewch bopeth allwch chi i osgoi anfoesoldeb rhywiol. Does dim un pechod arall sy’n effeithio ar y corff yr un fath. Mae’r person sy’n pechu’n rhywiol yn pechu yn erbyn ei gorff ei hun. ... Gan fod cymaint o anfoesoldeb rhywiol o gwmpas, dylai pob dyn gael ei wraig ei hun, a phob gwraig ei gŵr ei hun.
Deuterenomium 20:1-3 -  Pan fyddwch chi'n mynd i ryfel yn erbyn eich gelynion, ac yn gweld eu holl geffylau a'u cerbydau, a bod ganddyn nhw lawer mwy o filwyr na chi, peidiwch bod ag ofn. Mae'r Arglwydd Dduw, wnaeth eich achub chi o wlad yr Aifft, gyda chi. 2 Cyn i'r ymladd ddechrau, dylai'r offeiriad siarad gyda'r milwyr, a dweud, 3 “Ddynion Israel, gwrandwch! Dych chi ar fin mynd allan i ymladd yn erbyn eich gelynion. Peidiwch torri'ch calon na bod ag ofn. Peidiwch panicio.
Rhufeiniaid 8:8-13
-  8 A dydy’r rhai sy'n cael eu rheoli gan y natur bechadurus ddim yn gallu plesio Duw.  9 Ond dim yr hunan sy’n eich rheoli chi. Mae Ysbryd Duw wedi dod i fyw ynoch chi, felly yr Ysbryd sy’n eich rheoli chi. Os ydy Ysbryd y Meseia ddim wedi cael gafael ynoch chi, dych chi ddim yn bobl y Meseia o gwbwl. 10 Ond os ydy’r Meseia ynoch chi, er bod y corff yn mynd i farw o achos pechod, mae'r Ysbryd Glân yn rhoi bywyd tragwyddol i chi, am fod gynnoch chi berthynas iawn gyda Duw. 11 Ac os ydy Ysbryd yr Un gododd Iesu yn ôl yn fyw wedi dod i fyw ynoch chi, bydd e'n rhoi bywyd newydd i'ch cyrff marwol chi hefyd. Dyna mae’r Ysbryd Glân sydd wedi dod i fyw ynoch chi yn ei wneud.  12 Felly, frodyr a chwiorydd, does dim rhaid i ni bellach fyw fel mae’r natur bechadurus eisiau. 13 Mae gwneud hynny yn siŵr o arwain i farwolaeth. Ond, gyda nerth yr Ysbryd Glân, os gwnawn ni wrthod gwneud beth mae’r hunan eisiau, byddwn yn cael bywyd.
1 Corinthaid 6:18
-  Gwnewch bopeth allwch chi i osgoi anfoesoldeb rhywiol. Does dim un pechod arall sy’n effeithio ar y corff yr un fath. Mae’r person sy’n pechu’n rhywiol yn pechu yn erbyn ei gorff ei hun.
1 Corinthiaid 13:4-5
-  4 Mae cariad yn amyneddgar. Mae cariad yn garedig. Dydy cariad ddim yn cenfigennu, ddim yn brolio'i hun, nac yn llawn ohono’i hun. 5 Dydy cariad ddim yn gwneud pethau anweddus, nag yn mynnu ei ffordd ei hun drwy’r adeg. Dydy e ddim yn digio a phwdu, ac mae’n fodlon anghofio pan mae rhywun wedi gwneud cam.
Hebreaid 12:1

-  Oes! Mae tyrfa enfawr o’n cwmpas ni yn dweud mai trystio Duw ydy’r ffordd orau i fyw.

